
Ill. OUTRAS DISPOSICIONS
CONSELLO CONSULTIVO DE GALICIA

RESOLUCION do 31 de xullo de 2026 pola que se dispén a publicacién do
Regulamento interno de organizacién e funcionamento da Comision da
Transparencia de Galicia.

A Lei 5/2025, do 23 de decembro, de medidas fiscais e administrativas modificou o arti-
go 33.1 da Lei 1/2016, do 18 de xaneiro, de transparencia e bo goberno, pola que se esta-
blece a adscricion da Comisién da Transparencia como 6rgano colexiado independente ao
Consello Consultivo de Galicia.

O dia 23 de xuno de 2026, a Comision da Transparencia de Galicia acordou, en sesion
ordinaria e por unanimidade, a aprobacion do Regulamento interno de organizacion e fun-
cionamento da Comision da Transparencia.

De conformidade co disposto no artigo 45.1 de la Lei 39/2015, do 1 de outubro, do pro-
cedemento administrativo comun das administraciéns publicas, disponse a sua publicacion
como anexo a esta resolucion no Diario Oficial de Galicia.

Santiago de Compostela, 31 de xullo de 2026

Andrés Lago Louro
Presidente da Comision da Transparencia
e do Consello Consultivo de Galicia

ANEXO

A Lei 1/2016, do 18 de xaneiro, de transparencia e bo goberno, creou a Comisién da
Transparencia como un érgano independente ao que lle corresponde a resolucion das re-
clamacions contra as resolucions ditadas en materia de acceso a informacién publica asi
como contra as desestimaciéns presuntas das solicitudes de acceso.

Na sua exposicién de motivos, a Lei 1/2016, do 18 de xaneiro, remarcou a necesidade
de asegurar o caracter independente do 6rgano creado, o que determinou que inicialmente
a Comision da Transparencia se adscribise ao Valedor do Pobo en canto institucién estatu-
taria de contrastada independencia.

No entanto, logo da entrada en vigor da Lei 5/2025, do 23 de decembro, de medidas
fiscais e administrativas, a Comision da Transparencia pasou a adscribirse ao Consello

Consultivo de Galicia, o érgano consultivo superior da Xunta de Galicia e das administra-
cions publicas da Comunidade Autdénoma de Galicia.

A independencia do Consello esta recofecida no artigo 1 da Lei 3/2014, do 24 de abril,
do Consello Consultivo de Galicia, que remarca a sua independencia respecto de calquera
outro érgano e, en garantia desta independencia, goza de autonomia organica e funcional,
sen que os seus membros estean suxeitos a ningin mandato imperativo.

Aindependencia do Consello Consultivo entronca coa natureza do propio érgano, cuxa fun-
cién €&, por unha banda, garantir o respecto ao ordenamento xuridico e, por outra, garantir os
dereitos da cidadania. Entre estes dereitos atdpase o dereito de acceso a arquivos e rexistros
recollido no artigo 105.b) da Constitucion espariola e desenvolto na Lei 39/2015, do 1 de ou-
tubro, do procedemento administrativo comun das administracions publicas, cuxo artigo 13.d)
dispdn como as persoas con capacidade de obrar tefien dereito a acceder aos arquivos, rexis-
tros e informacién publica de acordo coa Lei 19/2013, do 9 de decembro, de transparencia,
acceso a informacion publica e bo goberno, e o resto do ordenamento xuridico.

Neste sentido, a adscricion da Comisién de Transparencia ao Consello Consultivo
responde a necesidade de que as reclamaciéns en materia de acceso a informacién pu-
blica sigan recibindo unha resposta que respecte plenamente os dereitos da cidadania e,
ao mesmo tempo, os limites e as excepcions establecidos legalmente para o devandito
acceso.

En todo caso, a Lei 1/2016, do 18 de xaneiro, exixe que a institucion do Consello Con-
sultivo de Galicia e a Comision da Transparencia logren un equilibrio que permita manter a
sua independencia e, para estes efectos, o artigo 34 da Lei 1/2016, do 18 de xaneiro, esta-
blece a necesaria separacion das funcions que lle corresponden ao Consello Consultivo e
aquelas asignadas a Comision da Transparencia, sen prexuizo do cal a Comision contara
cos medios persoais e materiais asignados ao Consello.

Por outra banda, o axeitado funcionamento da Comision da Transparencia exixe que 0s
suxeitos incluidos no ambito de aplicacién da Lei 1/2016, do 18 de xaneiro, presten unha
leal e necesaria colaboracion coa institucion co fin de asegurar o correcto desenvolvemen-
to das suas funcions, permitindo asi que a cidadania non perda a percepcion que asegura
a confianza na Comisién da Transparencia como un érgano independente ao servizo da
defensa dos seus dereitos.

Para o correcto desenvolvemento do seu cometido, compre establecer unhas normas
internas de organizacion e funcionamento da Comisién que permitan un mais axil e eficien-
te desenvolvemento do traballo do érgano colexiado e, por extensién, converter a Comi-
sion nun instrumento activo na procura da transparencia na actuacion das administracions
publicas.

Deste xeito, ao abeiro do disposto no artigo 15.2 da Lei 40/2015, do 1 de outubro, de
réxime xuridico do sector publico, a Comision da Transparencia aproba o seguinte regula-
mento interno:

Regulamento interno de organizacion e funcionamento da Comision da
Transparencia

CAPITULO |
Disposicions xerais

Artigo 1. Natureza e réxime xuridico

1. A Comision da Transparencia, de acordo coa Lei 1/2016, do 18 de xaneiro, é un érgano
colexiado independente, adscrito ao Consello Consultivo de Galicia, que se rexera polo dis-
posto na lexislacion basica do Estado en materia de transparencia e dereito de acceso a in-
formacion publica, nomeadamente a Lei 19/2013, do 9 de decembro, de transparencia, acce-
so0 a informacion publica e bo goberno, pola Lei 1/2016, do 18 de xaneiro, de transparencia e
bo goberno, asi como polas normas que resulten de aplicacion en virtude deste regulamento.

2. A Comision actua con plena autonomia e independencia no cumprimento dos seus
fins.

Artigo 2. Competencias

1. De acordo co disposto na Lei 1/2016, do 18 de xaneiro, a Comisién da Transparencia
€ o 6rgano independente ao cal lle corresponde a resolucién das reclamacions fronte as
resolucions ditadas en materia de acceso a informacion publica que establece o artigo 28
da devandita lei, asi como fronte a desestimacion presunta das solicitudes de acceso.

2. Asi mesmo correspondelle ser oida polo Comisionado da Transparencia, previamente
a adopcién de recomendacions para o mellor cumprimento das obrigas legais en materia
de transparencia e bo goberno, e a emision de informes sobre proxectos de lei ou de regu-
lamentos en materia de transparencia e bo goberno.

Artigo 3. Resolucion das reclamacions ditadas por entes locais

A Comision da Transparencia resolvera as reclamacions previstas no artigo 24 da
Lei 19/2013, do 9 de decembro, de transparencia, acceso a informacion publica e bo go-
berno, no suposto de resoluciéns ditadas polas entidades locais de Galicia.

Artigo 4. Adscricion e sede

1. A Comisién da Transparencia esta adscrita ao Consello Consultivo de Galicia.

2. A Comision ten a sua sede en Santiago de Compostela.

Artigo 5.  Principios de funcionamento

1. A Comision, no exercicio das suas funciéns, rexerase polo principio de transparencia.

2. A Comision, nas suas resolucions, ponderara o interese publico no dereito de acceso
a informacion publica derivada dos principios de publicidade e transparencia na actuacion
dos poderes publicos, o dereito a proteccion dos datos de caracter persoal das persoas
cuxos datos aparezan na informacion solicitada, asi como o resto de limites previstos na
normativa vixente.

3. Unha vez que se notifiquen as resolucions aprobadas pola Comision, estas publi-
caranse na paxina web institucional da Comision da Transparencia, asi como no Portal
de transparencia e bo goberno, logo de disociacién dos datos de caracter persoal que se
contefian nas resolucions.

4. A Comision prestara especial atencién, no desenvolvemento das suas funcions, ao
disposto na Lei 7/2023, do 30 de novembro, para a igualdade efectiva de mulleres e homes
de Galicia.

CAPITULO Il
Composiciéon

Artigo 6. Composicién

Os membros da Comisién da Transparencia son os previstos no artigo 33 da Lei 1/2016,
do 18 de xaneiro.

Artigo 7. Presidencia
1. Correspondelle a Presidencia da Comision:
a) Exercer a representacién do érgano.

b) Acordar a convocatoria das sesions ordinarias e extraordinarias, asi como fixar a orde
do dia, tendo en conta, de ser o caso, as peticiéns dos demais membros da Comision.

c) Presidir as sesidns, moderar o desenvolvemento dos debates e, no seu caso, suspen-
delos por causas xustificadas.

d) Autorizar a asistencia as sesiéns da Comision de persoas expertas en materias sec-
toriais.

e) Dirimir co seu voto os empates, para a adopcion de acordos.

f) Asegurar o cumprimento das leis.

g) Visar as actas e as certificacions dos acordos da Comision.

h) A subscricién de convenios con entidades publicas e privadas.

i) Resolver a abstencién e recusacion dos membros da Comision.

k) Resolver as solicitudes de acceso a informacién publica dirixidas @ Comision.

I) Someter a Comision de Transparencia as recomendaciéns que propona o Comisiona-
do da Transparencia para un mellor cumprimento das obrigas en materia de transparencia
e bo goberno, e os proxectos de informe sobre os proxectos normativos en materia de

transparencia.

m) Propofierlle & Comisidn a aprobacion do regulamento interno de organizacion e fun-
cionamento, e das suas modificacions.

n) O exercicio de todas aquelas competencias que, ao non estar atribuidas a ningun
outro érgano, lle correspondan a Comision da Transparencia.

2. Nos casos de vacante, ausencia ou enfermidade, as funcions da Presidencia da Co-
mision seran desenvoltas polo conselleiro ou pola conselleira do Consello Consultivo que
substitua a persoa titular da Presidencia do Consello.

Artigo 8. Vogalias

1. Os/as vogais da Comisién da Transparencia son os/as previstos/as no artigo 33.2.b)
da Lei 1/2016, do 18 de xaneiro.

2. O nomeamento dos/das vogais e das persoas suplentes realizarase pola Presidencia
da Comision da Transparencia, a proposta das administraciéns e entidades representadas.

3. Correspéndelles aos/as vogais:

a) Recibir a convocatoria das sesions da Comision e as propostas de resolucion das
reclamacions, cunha antelacion minima de cinco dias a celebracién da sesion.

b) Proponierlle a Presidencia a inclusion de asuntos para tratar na orde do dia. Estas pe-
ticions haberan de realizarse na sesion anterior a aquela para a que se formula a peticién,

agas no suposto de urxencia xustificada que debera apreciarse pola Presidencia.

c) Proporier emendas as propostas de resolucion sometidas a votacién. Estas emendas
haberan de ser remitidas a Secretaria da Comision.

d) Asistir as sesidns da Comision, participar nos debates dos asuntos sometidos a vota-
cioén e exercer o seu dereito ao voto.

e) Obter toda a informacion precisa para o desenvolvemento das suas funcions.

f) Gardar a debida reserva respecto dos feitos ou informaciéns cofiecidos con ocasién
do exercicio da sua participacion na Comision.

g) Achegar, no prazo de cinco dias, a motivacion do seu voto en contra as resolucions
ou acordos adoptados pola Comisién, para a sua incorporacion a acta.

h) Formular rogos e preguntas.

Artigo 9. Secretaria da Comision

1. A Secretaria da Comisién corresponderalle ao letrado ou letrada ao servizo do Conse-
llo Consultivo que designe o Pleno deste 6rgano, por proposta da sua Presidencia.

2. Correspondelle a Secretaria da Comision:

a) Cursar a convocatoria das sesions da Comisién por orde da Presidencia. Coa convo-
catoria remitira, para os efectos da sua aprobaciéon, unha copia da acta da sesion anterior,
as propostas de resolucién das reclamacions incluidas na orde do dia da sesiéon e a docu-
mentacion relativa a calquera outro asunto incluido na orde do dia.

b) Dar conta dos distintos asuntos incluidos na orde do dia de cada sesion.
c) Recibir as distintas comunicaciéns das persoas titulares das vogalias.

d) A custodia das actas e documentacion da Comision.

e) Expedir as certificacions dos acordos adoptados pola Comision.

f) Solicitar das distintas administraciéns publicas a informacion necesaria para o exerci-
cio das competencias da Comision.

g) Cantas outras funciéns sexan inherentes a Secretaria.

3. A Secretaria da Comisién ten tamén atribuidos os dereitos e deberes previstos nas
letras d), f) e g) do artigo 8 deste regulamento.

4. Nos casos de vacante, ausencia ou enfermidade, a Secretaria da Comision sera exer-
cida polo letrado ou letrada designado como secretario ou secretaria suplente, polo Pleno
do Consello Consultivo por proposta da sua Presidencia.

Artigo 10. Abstencion e recusacion

1. No caso de que, consonte o disposto na normativa basica de réxime xuridico do sec-
tor publico, concorra na Presidencia da Comisién, algunha causa de abstencion ou recusa-
cion, a Presidencia sera asumida polo persoal vogal de maior antiglidade.

2. Para o caso de abstencién dos restantes membros da Comisién, estes haberan de
poner esta circunstancia en cofiecemento da Presidencia da Comisién de Transparencia,
que ditara a resolucién que proceda.

A XUNTA
+ +
+1+ DE GALICIA ISSN1130-9229 Deposito legal C.494-1998 https://www.xunta.gal/diario-oficial-galicia




N~
<
<
Ve
=
>
(6]
(9]
>
(=
G
N~
©
o
T
N
(*]
N~
7
~
>
7
-
@
>
>
~
~
o
O]
@)
Q
Ll
>
O

Diario Oficial de Galicia

DOG NUm. 152 Xoves, 13 de agosto de 2026 Pax. 44480

3. No caso de recusacion dalgun membro da Comision, a persoa recusada comunica-
ralle a Presidencia se se da nela, ou non, a causa alegada. No primeiro caso, a persoa
titular da Presidencia resolvera, sen mais tramite, sobre a cuestion e a sua substitucion. No
segundo caso, logo da realizacion das comprobacions oportunas, a Presidencia resolvera
0 que proceda nun prazo de tres dias.

CAPITULO Il
Funcionamento e procedemento

Artigo 11.  Réxime xeral de funcionamento

A Comision da Transparencia réxese polo disposto na Lei 40/2015, do 1 de outubro, do
réxime xuridico do sector publico, na Lei 16/2010, do 17 de decembro, de organizacién e
funcionamento da Administracién xeral e do sector publico autonémico de Galicia, e neste
regulamento.

Artigo 12.  Convocatoria das sesions

1. A Comisién reunirase, con caracter ordinario, unha vez ao mes, salvo que o volume
de asuntos aconselle outra periodicidade.

Asi mesmo, podera reunirse con caracter extraordinario, cando asi o acorde a Presiden-
cia ou o soliciten a maioria dos seus membros.

2. A Secretaria da Comisién, por orde da Presidencia, remitiralles aos/as vogais no pra-
zo disposto no artigo 8.3.a), a orde do dia, as propostas de resolucion das reclamacions e
calquera outra documentacion precisa para a adopciéon dos acordos.

3. No caso de que o asunto sometido a debate sexan as recomendacidéns que propofia
o Comisionado da Transparencia para un mellor cumprimento das obrigas en materia de
transparencia e bo goberno, ou un proxecto de informe do Comisionado da Transparencia
sobre proxectos de lei ou de regulamentos en materia de transparencia e bo goberno, coa
convocatoria achegaranse tamén as recomendacions propostas ou o texto normativo so-
metido a informe.

Artigo 13. Constitucién e desenvolvemento das sesions

1. A Comisién quedara validamente constituida, en primeira convocatoria, coa presencia
das persoas que exerzan a Presidencia e a Secretaria, e dous vogais. En segunda convo-

catoria bastara coa presenza das persoas que exercen a Presidencia e a Secretaria, e un
vogal.

2. As sesions da Comisidn desenvolveranse consonte as seguintes regras:
a) A sesion abrirase cando asi o determine a Presidencia.

b) A Secretaria tomara nota das persoas asistentes e, de ser o caso, das escusas de
asistencia para os efectos de constatar se existe quérum para celebrar a sesion.

¢) No caso de haber quérum, a Secretaria procedera a dar lectura da acta da sesion
anterior, que se tera que someter a votacién da Comision para a sua aprobacién. Calquera
membro podera pedir a rectificacion da acta en relacion coas opiniéns ou manifestaciéns
por el formuladas, e a Secretaria podera solicitar que as achegue por escrito.

d) A orde do despacho dos asuntos sera a fixada na orde do dia, se ben a Comision, por
acordo da maioria dos seus membros, podera modificala.

€) A Secretaria expora brevemente cada un dos asuntos incluidos na orde do dia €, logo
de debate, someteranse a aprobacion da Comision.

f) No suposto de proxectos de informes relativos a proxectos normativos, a Presidencia
podera acordar que o debate e as intervenciéns se desenvolvan atendendo a orde dos
artigos respecto dos cales xurdan discrepancias.

g) Cando, a xuizo da Presidencia, o asunto fose suficientemente discutido, podera sus-
pender o debate e acordar que se someta a votacion.

h) Os asuntos sobre os que non se suscite debate seran sometidos directamente a vo-
tacion.

Artigo 14. Votacioéns

1. Para a aprobacién da resoluciéns ou acordos da Comision da Transparencia € preci-
sa maioria simple.

2. A votacién seguira a orde prevista no artigo 33.2 da Lei 1/2016, do 18 de xaneiro,
coa excepcion da Presidencia, que sera a ultima en votar. En caso de empate, o voto da
Presidencia sera dirimente.

3. Os membros da Comision que se aparten do voto maioritario, se asi o consideran,
poderan recoller por escrito os motivos da sua oposicidn, que seran incorporados a acta da
sesidn como un anexo.

A xustificacién do voto en contra deberase anunciar unha vez rematada a votacion do
asunto e deberase remitir a Secretaria da Comisién no prazo de cinco dias a partir da data
da sesion na que se aprobou a resolucion ou se adoptou o acordo.

Artigo 15. Actas

1. A Secretaria redactara un proxecto de acta de cada sesion, que debera ser sometido
a votacion na seguinte sesion que se realice.

2. A acta fara constar, necesariamente, as persoas asistentes, a orde do dia da reunion,
0 seu caracter ordinario ou extraordinario, as circunstancias de tempo e lugar nas que tivo
lugar, os puntos principais das deliberaciéns e o contido dos acordos adoptados.

Poderase facer constar, por solicitude dos membros que votasen en contra, o sentido
negativo do voto en relacién coa resolucion ou acordo adoptado, cando non desexen xus-
tificar os motivos do seu voto en contra.

Artigo 16. Medios da Comisién da Transparencia

A Comision contard, para o desenvolvemento das suas funcions, cos medios persoais e
materiais do Consello Consultivo de Galicia.

Artigo 17. Transparencia da actividade da Comision

A Comisién publicara na sua paxina web as suas actas e resolucions, logo de disocia-
cién dos datos de caracter persoal.

